
Vendim i Këshillit të Mediave të Shkruara të Kosovës ndaj 

ankesës së Ekrem Sefiu kundër Gazeta 10.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 01 mars 2023, shqyrtoi ankesën e dërguar nga  

Ekrem Sefiu kundër Gazeta 10.com lidhur me publikimin e 

shkrimit me titull “Morën qindra euro ryshfet nga pacientët, 

arrestohen dy kirurgët e Spitalit të Vushtrrisë”, dhe mori 

këtë 

 

 

 

                      V E N D I M  

  

 

 

 

 

- Ankesa miratohet pjesërisht. 

 

 

 

 

 

 



 

 

                      

                      A R S Y E T I M I 

 

 

Media ka publikuar një lajm me titull “Morën qindra euro 

ryshfet nga pacientët, arrestohen dy kirurgët e Spitalit të 

Vushtrrisë”, me pretendimin se artikulli bie në kundërshtim 

me kapitujt V (personat e përfshirë në incidente, aksidente, 

të arrestuar apo të akuzuar për vepra penale) dhe II 

(raportimi i së vërtetës) të Kodit të Mediave.  

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme. 

  

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK pas leximit të ankesës dhe pretendimeve të saj, si dhe 

vetë shkrimit të publikuar nga media, gjen se titulli i 

shkrimit të publikuar është në kundërshtim me Kapitullin V të 

Kodit të Mediave, pasi që media që në titull i vendos si 

fajtor ankuesin dhe palët tjera të përfshira. Në rastin më të 

mirë titulli do të duhej të ishte “Dyshohet se morën ...”, 

pasi që nuk ekziston asnjë vendim i formës së prerë nga asnjë 

instancë gjyqësore në lidhje me pretendimin e medias. Andaj, 

ankesa në këtë pikë është e bazuar.  

 

Në lidhje me shkeljen e pretenduar të Kapitullit II të Kodit 

të Mediave, KMShK gjen se në këtë pikë nuk ka shkelje, pasi 

që ankuesi në ankesën e tij nuk e ka bërë të qartë se çfarë 

shkelje konkrete pretendon se është kryer nga media. Andaj, 

në lidhje me pikën e dytë, KMShK e gjen si të pabazuar 

ankesën. 

 

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


